
Pekebun durian musarig king bimbang diusir 
BATU G A J A H 1 0 Julai - S e k u m p u -
lan lapan orang pekebun di sini 
melahirkan kebimbangan apa-
bila dimaklumkan supaya tanah 
yang diusahakan sejak 40 tahun 
lalu perlu dikosongkan kerana ia 
milik kerajaan negeri. 

Kawasan tersebut yang terletak 
kira-kira tiga kilometer dari pekan 
Pusing dekat sini ditanam dengan 
pelbagai jenis tanaman antaranya 
durian, mempelam, cempedak, 
jagung selain kelapa sawit. 

Seorang pekebun, Koh Kah 
Kam, 48 berkata, ada pihak luar 
melakukan kerja-kerja ukur tan-

ah di kebunnya minggu lalu dan 
memberitahu tanah berkenaan 
ingin dibangunkan. 

Katanya, walaupun tiada 
sebarang notis diterima tetapi 
perkara itu merisaukan kerana 
ada antara tanamannya baru 
membuahkan hasil. 

"Saya mengusahakan kebun 
seluas empat hektar yang di-
tanam durian, mempelam dan 
cempedak. 

"Sebanyak 200 batang pokok 
durian musang king yang di-
tanam 12 tahun lalu pula baru 
membuahkan hasil dan banyak 

kos telah dibelanjakan," ujarnya 
ketika ditemui semalam. 

Kata Kah Kam, sejak 10 ta-
hun lalu dia telah beberapa kali 
mengemukakan permohonan 
kepada pejabat tanah untuk me-
nyewa tanah berkenaan tetapi 
tidak mendapat balasan. • 

Jelasnya lagi, perkara itu 
dibuat setelah menerimS'cadan-
gan daripada pihak Lembaga Pe-
masaran Pertanian Persekutuan 
hasil beberapa program ceramah 
tani yang disertainya. 

Kebimbangan sama disuara-
kan pengusaha mempelam, Pe-

ter Wong Koon Fook, 51, kerana 
kebanyakan pekebun di situ 
mengusahakan tanaman secara 
sendirian dengan siimber ke-
wangan yang terhad. 

Sementara itu, Timbalan 
Pengerusi Parti Sosialis Malay-
sia, M. Sarasvathy berkata, kera-
jaan negeri perlu mengambil 
langkah proaktif dan tidak men-
gusir pekebun berkenaan. 

Menurutnya, mereka merupa-
kan, pekebun yang gigih kerana 
telah mengusahakan tanah terbiar 
sejak 40 tahun lalu yang kini men-
jadi kawasan pertanian berjaya. 

